
 
Årsmelding 2021 

SAFE-klubben i KCA Deutag 
Kort samandrag;  

Atter eit år med pandemi. Tiltaka i høve pandemien har kome og gått, delta 

vart til omikron. Over nyåret 2022 kom det ein krig/invasjon i Europa, som har 

fått fylgjer for industrien vår som energileverandør. 

 

 

 

 

 

Årsmeldinga kjem på neste side. 

Trass i korona, datainnbrot og krig har me halde operasjonane i gong både på 

plattformboring og jack-upane.   

Det er god økonomi både i selskapet og klubben. 

Medlemstalet i klubben har auka med vel 25% siste året.  



 

Årsmelding frå mars 2021 til mars 2022 

Årsmøtet i klubben var 23. mars 2021. 

Deler av styret og valkomiteen var på Scandic Voss, dei andre tillitsvalte deltok 
på Teams. I alt 27 deltakerar. 

Etter årsmøtet fekk me fylgjande styre i klubben; 

Leiar;   Bjarte Lygre       2 år 

Nestleiar sokkel/faste Raymond Magnussen  Oseberg B Boredekksarb. 1år/ikkje valg  

Nestleiar   Modu Kristian Stange  Askeladden Elektriker 2 år 

Styremedlem  Andreas Åsebø   Oseberg C/Øst Boredekksarb. 2 år 

Styremedlem  Knut Mogen   Askeladden Tårnarbeidar 2 år 

Styremedlem   Øystein Sulen (ny)  Ringhorne Boresjef 2 år 

Styremedlem  Bjørn Solbakk   Askeladden DVO/ass.k 2 år 

Styremedlem  Stig Olav Larsen (ny)  Askepott Borer  1 år 

Styremedlem  Bjørn Tore Jensen  Askeladden DVO  1 å 

Styremedlem  Jim Tore Liøen   Oseberg Sør Ass.borar 1år/ ikkje valg 

Vara   Roy Vegar Hope   Oseberg C/Øst Borar  2 år 

   Stian Pettersen   Askepott Leiande elektr. 2 år 

   Remy Fredriksen Rotherford Ringhorne  Elektrikar 1 år/ikkje valg 

   Leif Øxnevad   Askeladden Elektrikar 1 år/ ikkje valg 

  

Valstyret 2022 

• Simen Eik Kalve (leiar) – MODU 

• Roy Vegar Hope – Sokkel/styret 

• Roger Johnsen – Land 

 



Styremøter og vedtak 

Styret har hatt 4 møter siste året i Bergen og Haugesund.   

Møta startar no med status på riggane på HMS, korona og operasjonar før dei 

ordinære styresakene. Alle i styret er på ei «Messengergruppe» som er flittig brukt 

mellom møta, det vert og gjord vedtak på e-post.  Alle møta har vore såkalla 

hybridmøter, der det er høve å delta på Teams.  Frammøte er veldig godt. 

 

HMS– heimekontor – pandemi 

Me har medlemmer som har blitt sterkt ramma av tiltak / vaksinar i samband med 
pandemien, og som truleg ikkje kjem seg tilbake i arbeid offshore. 

Det har og det siste året vært alvorlege hendingar som gjer at me må ha fokus på at 
alle som reiser offshore kjem heim minst like friske som når dei reiste.   

Det er komme opp forslag til mange helsefremmande tiltak, og dei tek me vidare i 
bedrifta. 

Helseforsikringa, som bedrifta sa opp i samband med innsparingane i 2020, er det 
mange tilsette som ynskjer tilbake. 

Askeladden og Askepott er einaste riggane som har Mud Cube for slambehandlig på 
sokkelen, noko som er positivt for arbeidsmiljøet med tanke på helsefarlege 
avgassar.  

Grenseverdiane for benzen er sett ned i løpet av året og dette er noko ein må ha 
fokus på med tanke på målingar.  

Psykososialt arbeidsmiljø med opplevd mobbing og trakassering førekjem framleis på 
arbeidsplassane, og er noko me vil til livs.  Me har fått melding om fleire saker det 
siste året, sog dei ser ut til å bli løyst no. 

Pandemien har også det siste året medført mange tiltak for medlemmene våre som 
har påverka både fritid og kontrolltiltak ved utreise. 

Dei landtilsette, unntatt basen,  har for det meste jobba på heimekontor det siste 
året, og tilbakemeldingane på dette er gode frå medlemmene.  Dei fleste ynskjer ein 
fleksibel arbeidsstad også framover. 

Dei offshoretilsette har blitt testa før utreise, med eit opphald frå sommaren fram til 
nyåret. Det har og vore karantene, testing om bord, fritidskarantene, isolat, 
«koronabuss» med meir.  Fleire har blitt smitta om bord trass i testing og 
avstandskrav. 

 



  

Val til styret i KCA Deutag Drilling Norge AS 

Det var val av representantar for dei tilsette til styret i «Drilling Norge» i april 2021. 

Bjarte Lygre vart valt på fast plass i styret og Øystein Sulen som vararepresentant. 

Ralf Risholt og Kristian Stange er i styret i KCA Deutag Modu Operations. 

 

Ny administrerande direktør i KCA Deutag i Norge 

Bjarne Tresselt gjekk av med pensjon, og Thorbjørn Anhøj vart tilsett som ny adm.dir 

i selskapet i mai 2021. Han har bakgrunn som m.a. boreleiar og frå Maersk Training. 

 

Klubbkontoret 

Nestleiar sokkel, Raymond Magnussen, gjekk inn i 50% stilling for klubben i mai 2021. 

Raymond reiser annankvar tur offshore. I klubben har han  ansvar for tariffavtale 

sokkel/NOG og administrative oppgåver. Klubben har kontor i 1. etasje i KCA Deutag-

bygget på Espehaugen, men mykje av drifta har gått frå heime-og reisekontor. 

 

Tillitsvalte 

Klubben har crewtillitsvalde på alle skift på Modu, og på dei aller fleste skift på 

plattformboring, mange og med varatillitsvald. Det er og tillitsvald for 

Espehaugen/landtilsette.   

 

Område Norsk olje og gass/sokkel og forhandlingar 

Områdeutval sokkel/NOG har hatt 3 fysiske og fleire Teamsmøter siste året. 

Me har hatt 2 representantar på dei fleste møta, klubbleiar og nestleiar sokkel eller 

tillitsvalte på sokkelavtalen. 



I år var det mellomoppgjer på «sokkelavtalen», utan streikerett, og i praksis kun 

forhandling om kroner. 

Forhandlingane var på Forus i Norsk olje og gass sine lokaler 3.-4. mai 2021. 

Nestleiar Raymond Magnussen deltok i forhandlingane, og er einaste representant for 

boring. 

Resultatet vart eit generelt tillegg på  kr 20100 + kr 5876,- (etterslepet), totalt kr 

25976.  

Nattillegget vart justert med kr 3/kr 4 ved konferansetid. Helligdagstillegget auka 

med kr 60,- . 

Område rederi og forhandlingar 

Det har vore 5 møte i område rederi siste året. På dei fleste møta har klubben stilt 

med 2 representantar. Alle klubbane innan området er vanlegvis representert. 

Forhandlingane mellom SAFE og Norges Rederiforbund var 19.-20. mai 2021. Engere 

utval, altså representantar for dei største klubbane, områdeleiar, forbundsleiar-og 

nestleiar var i Oslo, resten av forhandlingsutvalet deltok på Teams frå hotell i 

Stavanger grunna avgrensa deltakarantal.  Forhandlingane enda med brot. 

Riksmeklaren kalla inn til mekling i Stavanger 16.-17. juni 2021. Denne gjennomførte 

me saman med Industri Energi og DSO (De samarbeidene organisasjoner). På overtid 

fekk me eit tilbod som var for godt til å gå i konflikt med, men utan at me fekk inn 

tapt kjøpekraft dei siste åra; 

Kr 24 500,- generelt tillegg for alle, auka nattillegg kr 3,50,- til kr 90,- pr time, auka 

helligdagstillegg med kr 60,-. til kr 2025 pr. dag. Ramme på 2,7% til individuelt lønna 

inkludert generelt tillegg. 

Tillegget utgjer 3,31 % i snitt for tarifferte utanom auka nattillegg og helligdagstillegg. 

Bjarte Lygre vart valt til områdeleiar rederi 8.mars 2022. 

 

Lokale forhandlingar og drøftingar individuelt løna 

Me hadde lokale forhandlingar i «Drilling Norge» 22.-24. september 2021. 

Det var felles møter med dei andre fagforeningane før forhandlingane. 

 

For landtilsette hadde me forhandlingane saman med IE/Oljearbeidarforeningen, 

Tekna, Nito og Lederne. Frå SAFE-klubben deltok Roger Johnsen og Bjarte Lygre. Det 

vart her ei ramme på 3,1 %, der maksimalt tillegg ville bli 4 %. 

 



For offshore mellom-og riggledelse forhandla me i lag med 

IE/Oljearbeidarforeningen. Øystein Sulen og Bjarte Lygre representerte SAFE-

klubben. Her vart resultatet ramme på 3 %, der dei som ligg lågt i sine grupper skulle 

få best utteljing, men maksimalt 4 %. 

 

På Modu er ramma for individuelt lønna lagt i dei sentrale forhandlingane, i år var det 

2,7 % av lønsmassen og minimum kr 24500,-. 

Me hadde møter med Moduklubben IE før og under drøftingane 9. september 2021.  

Stig Olav Larsen og Bjarte Lygre representerte SAFE-klubben.  I år ville me at alle 

individuelt lønna skulle få prosenttillegget på 2,7, då lønsutviklinga for ein del 

stillingar har medført redusert kjøpekraft i fleire år no.  Dette fekk me ikkje 

gjennomslag for.  På rederiområdet er det drøftingar, og her har bedrifta styringsrett 

på fordelinga utover minimumsbeløpet. 

 

Lærlingar 

KCA Deutag tilsette i haust 10 lærlingar i borefaget.  4 av dei jobbar på Modu, og 6 på 

plattformboring. 

Me fekk presentere SAFE- klubben på ei felles samling i august 2021. 

Dei fleste lærlingane er no medlemmer i SAFE-klubben. Som lærlingar er dei fritekne 

for kontingenttrekk. 

  



  

Særavtalar – Rig Assist Snubbing 

Det var planar om eit oppdrag på Gullfaks A med «snubbing» i haust. 

Jekkane med tilhøyrande utstyr var lagra på Mongstad etter førre jobb på Kvitebjørn 

og mannskapa har i mellomtida jobba på plattformboring. I sommar klargjorde og 

testa dei utstyret på basen. 

Me utarbeidde ein særavtale for oppdraget på Gullfaks for mannskapa. 

Oppdraget på Gullfaks vart utsett, men avtalen vil vera grunnlaget for seinare 

oppdrag og, der ein går mellombels ut av fast mannskap for kortare oppdrag.   

Tillitsvaldkonferansen 2021 

Grunna pandemien utsette me tillitsvaldkonferansen til 19.-21.oktober 2021. 

Denne vart arrangert på Scandic Voss. 

Første dag var adm.dir Thorbjørn Anhøj med oss, og gjekk gjennom visjonar for 

selskapet, HMS-mål.  Me hadde ein bolk med fokus på HMS og kva me kan bidra 

med. Det var og «filosofitime» med korleis ein bør, og ikkje bør drøfte 

problemstillingar. 

Dei  2 neste dagane var desse med oss frå forbundet; 

Advokat Elisabeth Bjelland, jurist Kristine Knudsen og organisasjonssekretær 

Thorbjørn Holger Opstad.  Me gjekk gjennom utfordringar ein har som tillitsvalt, 

anten det er på arbeidsplass, styret eller som tillitsvalt på tid; 

Tvistesaker, tariff, avtaletolking, forhandlingar med streikerett, YS og SAFE fordelar, 

brukarrettleiing på «min side» m.m. 



På kveldstid var det tur på Voss Vind og «Walk a mile». 

 

 

 

 

Forbundet SAFE, kongress, forbundsstyret, utval 

SAFE har 10406 medlemmer 7/3-2022. 

Klubben er aktive i å nytte forbundet sine tenester og service. 

Me tek og opp mange saker med SAFE sentralt, noko som har resultert i deltaking i 

medieutval, revidering av utdanningsfond, revisjon av NOG retningsliner, 

energipolitisk utval (elektrifisering sokkel) i tillegg til områdeutval, kongress og til dels 

i forbundsstyret. 

Styret i klubben kom med innspel til forbundet på straumpriskrisa og kva 

konsekvensar ei elektrifisering av sokkelen kan få. SAFE var tidleg ute med ei sak om 

straumprisane i vinter. 

Når det gjeld elektrifisering av sokkel er det sett ned eit utval med forbundsleiar 

Hilde Marit Rysst, konserntillitsvalt i Equinor Bjørn Asle Teige, «Oljearbeidaren», 

nestleiar Equinor sokkelklubben Idar Martin Herland, klubbleiar i Vår Energi Jan Inge 

Nesheim og Bjarte Lygre frå SAFE-klubben i KCA Deutag.  Målet er å komma med 

innspel til landsmøte i juni, etter å ha innhenta informasjon frå fagmiljø og politiske 

kjelder som skal drøftast og bearbeidast. Arbeidet er godt i gang. 

SAFE hadde landsmøte på Teams 2. juni 2021. 

Den utsette kongressen del II var på Sandnes 2.-3.november 2021, og klubben hadde 

5 utsendingar på denne; 

Øystein Sulen, Knut Thomas Mogen, Kristian Stange,  Raymond Magnussen og Bjarte 

Lygre. 



I samband med kongressen vart det høve til å sjå ein modell av eit mogeleg framtidig 

«ekstrahelikopter», Bell 525, som er i ein hangar på Sola.  Det vart og gjeve 

informasjon om helikoptertypen og mogeleg framdrift før det kan komma i bruk på 

norsk sokkel. 

Gjennom SAFE har me ein avtale om advokatforsikring i Legal 24 til bruk for private 

saker. Dette er inkludert i kontingenten.  SAFE har eigne juristar og advokat for saker 

som gjeld arbeidsrett/tariff. 

 

 

 

 

 

YS -  Yrkesorganisasjonenes Sentralforbund 

SAFE er tilslutta YS som hovedorganisasjon. YS har om lag 230 000 medlemmer. På 

rederiområdet har SAFE direkte hovudavtale, men på dei andre områda er det YS 

som har hovudavtalane med Næringslivets hovedorganisasjon, NHO. 

Gjennom YS har me avtale for medlemmene på Gjensidige forsikring, Nordea Direct 

på bank, YS pensjon, AVIS leigebil, hotellavtalar m.m. som ligg på YS appen.   



 

 

Profilering 

Også i inneverande periode har me nytta dei forbundsvise midlane me får frå SAFE til 

ymse effektar for profilering. Før jul fekk alle medlemmer ein dagstur/reisesekk med 

SAFE-logoen på. I tillegg er det kjøpt inn krus, drops, buffar m.v. 

Dei tillitsvalte får tilsendt info frå klubben og forbundet 2-3 gonger i månaden, og 

medlemsinformasjon har gått ut kvar månad.  I tillegg vert det lagt ut ein del nytt på 

Facebooksidene til klubben. Me har ei gruppe for medlemmer, og ei open side, i 

tillegg til heimesida fagforeningkcadeutag.no 

 

 

 

 

Riggbesøk – medlemsmøte 

Grunna pandemien og utfordringar med plasser, vart det berre eit riggbesøk frå 

klubben i 2021, trass mange forsøk.  Det vart ein tur på Askeladden i juli og 

Kvitebjørn i mars 2022. 

Det var fleire medlemsmøte på Teams med Askeladden og Askepott i juni før 

meklinga på rederiområdet.  Dette for å førebu medlemmene på ein konflikt om ein 

ikkje kom i mål på meklinga, og kva dette ville seie for økonomi, 

sikkerhetsbemanning, arbeid m.m. under streik. 

http://www.fagforeningkcadeutag.no/


  

 Medlemstal 

Me er no 395 medlemmer i klubben, og største fagforening i KCA Deutag.  Dette er 

ein auke på vel 25 % siste året.   

I Modu har me 173 medlemmer, på plattformboring, Espehaugen/land, RDS og basen 

222 medlemmer. 

Me har ikkje hatt vervekampanje eller liknande for å oppnå medlemsauken, men 

gode ambassadørar i medlemmer og tillitsvalte. 

 

 Økonomi 

Dei største utgiftspostane er artiklar til medlemmer og effektar me sender om bord, 

samt julelotteri m.m. på riggane. Det er og ein del utgifter i samband med 

tillitsvaldkonferanse som klubben dekker og møteutgifter ved reis for forbundet. 

Det er og brukt ein del til gåverm ved merkedagar for medlemer og ved andre 

hendingar. 

Om lag halve den lokale kontingenten for offshoretilsette vert sett inn på eit lokalt 

kampfond. 

Årsmøtet 2021 godkjende julemiddag for styret, noko som vert teke opp årleg. 

Av inntekter er det lokalt kontingenttrekk og tilbakeføring av forbundsvise midlar frå 

forbundet som er postane. 

Ekstraordinære utgifter vert godkjent av styret, også mellom møta. 

  



 

 Kielland-nettverket 

Det er framleis ikkje kome svar på alle spørsmåla som er kome opp i samband med at 

Alexander L. Kielland-plattforma velta. Ulukka krevde livet til 123 offshorearbeiderar i 

mars 1980, ved Edda-plattforma på Ekofisk.  Mykje er halde hemmeleg og deler av 

dokumentasjonen er «forsvunne». 

Etter fjernsynsseriane «Lykkeland» og «Katastrofen Kielland» er det vidare arbeidet 

igjen aktuelt med gransking av årsak,  og for pårørande/overlevande.  

Styret vedtok å også i år støtte Kielland-nettverket økonomisk med ein sum for kvart 

medlem i klubben. 

 

 Samarbeid 

Me har regelmessig samtalar og samarbeid med dei andre fagforeningane i KCA 

Deutag, først og fremst IE-klubbane og Lederne. 

Dette er både på særavtalar, tariffsaker, lokale forhandlingar og andre felles saker. 

Me har og godt samarbeid med bedrifta, der me får løyst dei fleste sakene før det 

vert ei sak      . 

Me har og eit godt samarbeid med forbundet og mange av SAFE-klubbane på rederi, 

sokkel, brønnservice og oljeoverenskomstområdet. 

 

  

Bergen 10.mars 2022, 

For styret i SAFE-klubben  

Bjarte Lygre          

Klubbleiar 


